11.- A SANTA MISA

RITOS INICIAIS

Entrada

(Todos de pe)

O pobo entoa o canto de entrada mentres entran o sacerdote cos ministros. Venerado o altar, o sacerdote o os fieis fan o sinal da cruz e o sacerdote cara o pobo di:

No nome do Pai e do Fillo e do Espírito Santo

O pobo responde

Amén

Despois o sacerdote, extendendo as mans, saúda ó pobo:

A gracia do noso Señor Xesucristo, o amor do Pai e a comunión do Espírito Santo sexan con todos vós

O pobo responde:

E contigo tamén.

Outras fórmulas de saúdo:

· A gracia e maila paz de Deus, noso Pai, e de Xesucristo, noso Señor, sexan con todos vós.

· O Señor, que dirixe os nosos corazóns para que amemos a Deus, sexa con todos vós.

· A paz, a caridade e maila fe de Deus, noso Pai, e de Xesucristo, o Señor, sexan con todos vós.

· O Deus da esperanza que , pola acción do Espírito Santo, nos da a súa alegría e a súa paz, sexa sempre convosco.

Acto penitencial

O sacerdote invita ós fieis a se arrepentiren, con estas ou outras palabras:

Irmáns: para celebrarmos dignamente os santos misterios, recoñezamos que somos pecadores.

Primeira fórmula

Todos xuntos din

Eu confésome pecador 

diante de Deus omnipotente 

e tamén diante de vós, meus irmáns, 

pois teño pecado moito de pensamento, 

de palabra, de obra e de omisión, 

pola miña culpa, pola miña culpa, 

pola miña grandísima culpa. 

Por iso lle pido á Benaventurada Virxe María, 

a tódolos Anxos e Santos do ceo 

e a vós tamén, meus irmáns, 

que roguedes por min a Deus, o noso Pai.

Segunda fórmula

O sacerdote di:

Señor, ten misericordia de nós.

O pobo responde:

Pois temos pecado contra ti.

O sacerdote:

Móstranos, Señor, a túa piedade.

O pobo:

E dáno-la túa salvación.

Terceira fórmula

O sacerdote di:

Señor, ten piedade de nós

O pobo:

Señor, ten piedade de nós

O sacerdote:

Cristo, ten piedade de nós

O pobo:

Cristo, ten piedade de nós.

O sacerdote:

Señor, ten piedade de nós.

O pobo:

Señor, ten piedade de nós

O sacerdote conclúe o acto penitencial dicindo:

Deus, omnipotente, teña piedade de nós, nos conceda o perdón dos nosos pecados e nos leve á vida eterna.

O pobo:

Amén

Gloria

Gloria a Deus no ceo, 

e paz ó seu pobo na terra. 

Noso Señor, rei do ceo, 

Deus Pai todopoderoso; 

loámoste, bendicímoste, 

glorificámoste e dámosche grazas, 

pola túa inmensa gloria.

Señor, Fillo único Xesucristo, 

Señor Deus, Año de Deus, Fillo do Pai.

Ti, que quita-lo pecado do mundo, 

ten piedade de nós.

Ti que quita-lo pecado do mundo, 

escoita a nosa oración.

Ti, que te-la mesma gloria do Pai,, 

ten piedade de nós; 

porque Ti e-lo único Santo, 

Ti, o único Señor, 

Ti, o único Altísimo, Xesucristo.

Co Espírito Santo na gloria de Deus Pai. Amén.

Oración colecta

O sacerdote di a oración e o pobo responte:

Amén.

LITURXIA DA PALABRA

(Sentados)

O lector no ambón proclama a primeira lectura, no remate di:

Palabra do Señor

Todos aclaman:

Grazas a Deus.

O salmista ou cantor le ou canta o Salmo, e o pobo participa coa resposta.

Na segunda lectura, se hai, o lector proclama desde o ambón e na fin di:

Palabra do Señor

Todos aclaman:

Grazas a Deus.

(De pe)

Entonase o canto do ALELUIA

O sacerdote, ou diácono, na proclamación do Evanxeo di:

O Señor sexa convosco.

O pobo:

E contigo tamén

O sacerdote,ou diácono:

Lectura do Santo Evanxeo seegundo san N.
O pobo:

Gloria a ti, Señor.

Rematada a lectura do Evanxeo di:

Palabra do Señor

O pobo:

Loámoste Cristo

Homilía.

(Sentados)

Profesión de fe

(De pe)

Cremos nun so Deus, 

Pai omnipotente, 

creador do ceo e máis da terra, 

do visible e do invisible.

Cremos nun so Señor, Xesucristo, 

Fillo único de Deus, 

nado do Pai antes de tódolos séculos.

Deus de Deus, luz da luz, 

Deus verdadeiro de Deus verdadeiro, 

xerado e non creado,

da mesma natureza có Pai.

Todo foi feito por el, 

que por nós os homes e para a nosa salvación 

baixou do ceo e, por obra do Espírito Santo, 

encarnou no seo da Virxe María 

facéndose home.

Tamén por nós foi crucificado 

no tempo de Poncio Pilato, 

sufriu a paixón e foi sepultado; 

resucitou ó terceiro día conforme ás Escrituras 

e subiu ó ceo, onde está á dereita do Pai.

Virá de novo con gloria 

para xulga-los vivos e os mortos, 

e o seu reino non terá fin.

Cremos no Espírito Santo, 

Señor e fonte da vida, 

que procede do Pai e do Fillo, 

que co Pai e co Fillo 

recibe unha mesma adoración e gloria, 

e falou polos profetas.

Tamén cremos na Igrexa, 

que é unha, santa, católica e apostólica.

Recoñecemos un só bautismo 

para o perdón dos pecados.

Esperámo-la resurrección da carne 

e tamén a vida eterna. Amén.

Pódese dicir en lugar do anterior o credo apostólico:

Creo en Deus, Pai Todopoderoso, 

creador do ceo e mais da terra.

Creo en Xesucristo, o seu único Fillo, 

noso Señor, que foi concebido 

por obra e gracia do Espírito Santo 

e naceu da Virxe María.

Padeceu no tempo de Poncio Pilato, 

foi crucificado, morto e sepultado, 

descendeu ós infernos.

Ó terceiro día resucitou 

de entre os mortos, 

subiu ó ceo, onde está á dereita do Pai, 

e de alí virá xulga-los vivos e os mortos.

Creo no Espírito Santo, 

na Santa Igrexa católica, 

na comunión dos santos, 

no perdón dos pecados, 

na resurrección da carne 

e na vida eterna. Amén.

Oración Universal ou Oración dos Fieis.

LITURXIA EUCARÍSTICA

Procesión das ofrendas

(Sentados)

Se non se canta, o sacerdote pode dicir a oración de presentación dos dons do pan e do viño en voz alta e no remate os fieis responden:

Bendito sexa Deus, agora e sempre.

Despois de lava-las mans o sacerdote de cara ó pobo di:

(De pe)

Pregade, irmáns, 

para que este sacrificio meu e voso 

sexa ben acollido 

por Deus Pai omnipotente.

O pobo responde:

O Señor acolla das túas mans este sacrificio, 

para loanza e para gloria do seu nome, 

para ben noso e de toda a súa santa Igrexa.

Despois o sacerdote di a oración sobre as ofrendas e o pobo aclama:

Amén.

Pregaria Eucarística (Acción de grazas)

Sacerdote:

O Señor sexa convosco.

O pobo:

E contigo tamén.

Sacerdote:

Erguede os corazóns.

O pobo:

Témo-los postos no Señor

Sacerdote:

Deámoslle grazas ó Señor, noso Deus.

O pobo:

É digno e de xustiza.

O prefacio conclúe co canto do Santo.

Santo, Santo, Santo es ti, Señor, 

Deus do universo.

Énche-lo ceo e maila terra 

coa túa gloria.

¡Hosanna no ceo!.

Bendito o que ven no nome do Señor.

¡Hosanna no ceo!

Segue a Pregaria Eucarística, o sacerdote implora a forza do Espírito Santo para que o pan e viño se convertan no Corpo e no Sangue de Cristo a través do relato da institución.

Despois da consagración o sacerdote di:

Velaquí o misterio da fe

O pobo aclama:

1.- Anunciámo-la túa morte, 

proclamámo-la túa resurrección.

¡Ven Señor Xesús!

2.- Cada vez que comemos deste pan 

e bebemos deste cáliz, 

anunciámo-la  túa morte, Señor, 

esperando ata que volvas.

Segue a Pregaria Eucarística coa Amamnesis, lembrar a pascua de Cristo; a Oblación, ofrecemento de toda a Igrexa xunto a Cristo ó Pai; as Intercesións, oración na comuñón dos santos polos vivos e defuntos; e no remate da pregaria o sacerdote proclama:

Por El, con El e Nel, 

a ti, Deus Pai omnipotente, 

na unidade do Espírito Santo, 

todo honor e toda gloria, 

por sempre eternamente. 

E todos aclaman:

Amén.

Rito da comuñón

Despois dunha pequena invitación todos xuntos rezan:
Noso Pai que estás no ceo: 

santificado sexa o teu nome, 

veña o teu reino 

e fágase a túa vontade 

aquí na terra coma no ceo.

Danos hoxe o noso pan de cada día; 

perdoa as nosas ofensas, 

como tamén perdoamos nós 

a quen nos ten ofendido; 

e non nos deixes caer na tentación, 

máis líbranos do mal. Amén.

Sacerdote:

Líbranos, Señor, de tódolos males 

e dáno-la paz nos nosos días; 

fai que axudados pola túa misericordia, 

vivamos sempre libres de todo pecado 

e amparados de toda desgracia, 

mestres esperámo-la salvación 

e a volta gloriosa do noso Señor Xesucristo.

O pobo remata a oración aclamando

Pois teus son o reino, o poder e maila gloria 

por sempre eternamente.

Rito da paz

Sacerdote:

Señor Xesucristo, 

ti dixécheslles ós teus Apóstolos:

“Déixovo-la miña paz,  dóuvo-a miña paz.”

Non míre-los nosos pecados, 

senón a fe da túa Igrexa: 

dignate darlle a paz e maila unión 

de acordo coa túa vontade.

Pedímoscho a ti, que vives e reinas 

por semppre eternamente.

O pobo responde:
Amén.

Sacerdote:

A paz do Señor sexa sempre convosco

O pobo:

E contigo tamén.

Sacerdote:

Dádevo-la paz coma irmáns.

Todos intercambian un xesto de paz manifestando o amor que se teñen.

Fracción do pan

Namentres o sacerdote parte o pan consagrado a asemblea canta:

Año de Deus, que quíta-lo pecado do mundo.

Ten piedade de nós.

Año de Deus, que quíta-lo pecado do mundo.

Ten piedade de nós.

Año de Deus, que quíta-lo pecado do mundo.

Dáno-la paz.

O sacerdote mostra o pan consagrado e di:

Este é o Año de Deus que quita o pecado do mundo.

Felices os convidados á cea do Señor.

E todos xuntos din:

Señor, eu non son merecente 

de que entres no meu fogar, 

mais unha palabra túa 

abonda para me salvar.

Comuñón 

Os fieis en procesión achéganse á comunión. O sacerdote mostrando o pan consagrado di a cada un:
O Corpo de Cristo.

O que vai comulgar responde:

Amén.

Rematada a comuñón e o canto, os fieis permanecen sentados en silencio.

O sacerdote fai a oración despois da comuñón.

De pe

O pobo aclama:

Amén.

RITO DE DESPEDIDA

O sacerdote di:
O Señor sexa convosco

O pobo:

E contigo tamén.

O sacerdote:

Bedígavos Deus todopoderoso:

Pai e Fillo e Espírito Santo.

O pobo:

Amén.

Se a bendición a imparte un bispo realízase coa seguinte fórmula.

O Bispo

Bendito sexa o nome do Señor.

O pobo:

Agora e por sempre.

O Bispo

A nosa axuda está no nome do Señor

O pobo:

El fixo o ceo e maila terra.

O Bispo

Bendigavos Deus todopoderoso:

Pai  e Fillo e Espírito Santo.

O pobo:

Amén.

O sacerdote:

Podedes ir en paz e que o Señor vos acompañe.

O pobo:

Deámoslle grazas a Deus.

